
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

ՈՐՈՇՈՒՄ

____   ____________  2017 թվականի N ____Ն
Հայաստանի ՀանրաՊԵՏՈՒԹՅԱՆ 2017 թվականի պետական բյուջեում ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ ԵՎ Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ եվ լրացումներ կատարելու ՄԱՍԻՆ 
1. <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի  Հանրապետության կառավարությունը  ո ր ո շ ու մ է.
2. <<Հայաստանի Հանրապետության 2017 թվականի պետական բյուջեի մասին>> Հայաստանի Հանրապետության օրենքում և Հայաստանի Հանրապետության կառավարության 2016 թվականի դեկտեմբերի 29-ի <<Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին>> N 1313-Ն որոշման մեջ կատարել փոփոխություններ և լրացումներ` համաձայն N N 1, 2 ,3  և 4 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
1. Անհրաժեշտությունը 
ՀՀ կառավարության 2017 թվականի ապրիլի 13-ի «Մի շարք փակ բաժնետիրական ընկերություններ լուծարելու մասին» N 380-Ա որոշման կատարումն ապահովելու նպատակով է պայմանավորված Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշմամբ նախատեսված «Գյուղական խորհրդատվական ծառայություններ» ծրագրի իրականացման նպատակով Հայաստանի Հանրապետության գյուղատնտեսության  նախարարության «Լոռու գյուղատնտեսության աջակցության մարզային կենտրոն», «Շիրակի գյուղատնտեսության աջակցության մարզային կենտրոն», «Արագածոտնի գյուղատնտեսության աջակցության մարզային կենտրոն», «Արմավիրի գյուղատնտեսության աջակցության  մարզային կենտրոն», «Տավուշի գյուղատնտեսության աջակցության մարզային կենտրոն» «Գեղարքունիքի գյուղատնտեսության աջակցության մարզային կենտրոն», «Արարատի գյուղատնտեսության աջակցության մարզային կենտրոն», «Կոտայքի գյուղատնտեսության աջակցության մարզային կենտրոն», «Վայոց Ձորի գյուղատնտեսության աջակցության մարզային կենտրոն», «Սյունիքի գյուղատնտեսության աջակցության մարզային կենտրոն», «Գյուղատնտեսության աջակցության հանրապետական կենտրոն») փակ բաժնետիրական ընկերություններին (այսուհետ՝ Ընկերություններ). տրամադրված միջոցների վերաբաշխման անհրաժեշտությունը:

2. Ընթացիկ իրավիճակը և խնդիրները

    ՀՀ 2017թ. պետական բյուջեով «Գյուղական խորհրդատվական ծառայություններ» ծրագրի իրականացման համար նախատեսված հատկացումների ընդհանուր ծա​վալը կազմում է 360361.5 հազար դրամ:
    Ընկերությունների լուծարմամբ պայմանավորված անհրաժեշտություն է առաջանում փոփոխություններ կատարել Հայաստանի Հանրապետության 2017 թվականի պետական բյուջեի և Հայաստանի  Հանրապետության կառավարության 2016 թվականի դեկտեմբերի 29-ի N 1313-ն որոշման «Գյուղական խորհրդատվական ծառայություններ» ծրագրի ցուցանիշներում:
ԳԱՄԿ-երի հիմնական գործունեության տեսակներն են եղել ըստ տարեկան սահմանված պլանների իրականացնել խմբային, ինչպես նաև անհատական լսարանային և դաշտային դասընթացներ գյուղատնտեսությանը վերաբերող թեմաների շուրջ։ Լուծարումից հետո Գյուղատնտեսության զարգացման հիմնադրամը շարունակելու է մատուցել խորհրդատվական ծառայությունը մարզային ներկայացչությունների միջոցով և արդեն նոր մոտեցումներով, գործունեության տեսակներով։

Ծառայությունների մատուցման ընդհանուր պատկերը նախատեսում ենք՝

· Ուսուցումների և դասընթացների նախագծում, կառավարում և մատուցում 

· Ըստ կարիքի կարճաժամկետ ուսումնական տուրերի կազմակերպում
· Գյուղատնտեսության տեղեկատվության և տարածման համակարգի զարգացում
· Առևտրային գյուղատնտեսության զարգացում
· Ֆերմայի կառավարում
· Խորհրդատվական մեթոդների և գործիքակազմի զարգացում 

· Օրգանկան և էկոլոգիապես մաքուր արտադրության կազմակերպում
· Կապի պահպանում հետազոտության, կրթության և գյուղատնտեսության խորհրդատվության միջև
· Գյուղի և գյուղատնտեսության զարգացման ծրագրերի ստեղծում և ներդնում
· Կարքիների գնահատում ներառած հարցաշարների նախագծում և տվյալների հավաքագրում (շահառուներին լսում և քայլերի ձեռնարկում, լսում ենք յուրաքանչյուր ֆերմերին թե ինչ են ուզում անել, ինչ խնդիրների առջև են կանգնում, և հանդիսանում ենք կապող օղակ ֆերմերի և այն կազմակերպությունների որոնք կարող են այդ խնդիրներին տալ լուծում)

· Անհատական շահառուներին խորհրդատվություն, բարելավելով իրենց արդյունավետությունը և շահութաբերությունը (ֆերմերային արտադրողականության բարձրացման, ավելի արդյունավետ գործիքակազմի և հաջողված ֆերմերային գործողությունների կիրառության, ինչպես նաև շուկայի մուտքի խթանման միջոցով)

· Գյուղատնտեսական արդյունքի գնահատում

Վերոգրյալը նախատեսվում է իրականացնել երեք հիմնական գործիքներով.

1. Ծրագրային։ Ծառայությունների շրջանակներում նախատեսվում են կատարել խմբային խորհրդատվություններ տարբեր համայնքներում, ինչպես լսարանային այնպես էլ գործնական։ Նախատեսվում են գործնական դասընթացները իրականացնել ավելի շատ, քան լսարանայինը։ Ծառայությունները նախատեսվում են իրականացնել անվճար սկզբունքով։

2. Վարկերի հավաստագրման։ Ծառայությունների շրջանակներում ֆերմերները կստանան խորհրդատվություն պետության կողմից սուբսիդավորված վարկերի ստացման վերաբերյալ, բիզնես պլանների կազմման և արդյունավետ գյուղատնտեսության հիմնման։ Այն ֆերմերները ովքեր բարեհաջող կավարտեն վարկային ինչպես նաև բիզնես պլանների կազմման դասընթացները, կներկայացնեն իրենց ծրագրերը, որի դրական գնահատականի դեպքում մարզային ներկայացչության կողմից կհավաստագրվեն։ Հավաստագիրը կլինի նախապայման վարկ ստանալու դիմում ներկայացնելու համար։ Ծառայությունները նախատեսվում են իրականացնել վճարովի սկզբունքով՝ ֆերմերի կողմից վճարվում է մատուցվող ծառայության միայն մի մասը։

3. Անհատական։ Ծառայությունների շրջանակներում ֆերմերները կստանան խորհրդատվություն ըստ կարիքի։ Վերլուծությունների արդյունքում պարզվել է, որ միջինը յուրաքանչյուր խորհրդատու ստանում է ամսեկան 10 հեռախոսազանգ երբ անհատ ֆերմերները հրավիրում են խորհրդատուին ծանոթանալու իրենց խնդրի հետ և տալու հրատապ լուծում։ Նախատեսվում է, որ խորհրդատուները տվյալ անհատին կներկայացնեն ծառայություն, որը կընդգրկի ինչպես խորհրդատվությունը այնպես էլ տվյալ խնդրի լուծման համար նախատեսվող նյութական մասը, օրինակ՝ պատվաստակալներ, թունաքիմիկատներ և այլն։ Ծառայությունները նախատեսվում են իրականացնել վճարովի սկզբունքով՝ ֆերմերի կողմից վճարվում է մատուցվող խորհրդատվական ծառայության միայն մի մասը։ 

Վերոնշյալ ուղղություններում հիմք են հանդիսանալու ֆերմերին ներկայացվող «Համալիր ապրանք» գաղափարը։ Դրա շրջանակներում ֆերմերներին առաջարկվելու է սերմեր, սածիլներ, պարարտանյութեր, թունաքիմիկատներ և այդ ամենի հետ խորհրդատվություն։ Ավելին, նախատեսվում են մարզերում ունենալ խանութներ որտեղ կվաճառվեն թունաքիմիկատներ, պարարտանյութեր և այլն։ Վճարովի ծառայությունները նախատեսվում են իրականացնել ֆերմեր-պետություն սկզբունքով։   

Հավաքագրված գումարի միջոցով հնարավորություն կառաջանա ժամանակի ընթացքում կրճատել պետության կողմից ֆինանսավորման չափը, ինչպես նաև ընդգրկել առավել մեծ թվով շահառուներ:

3.      Կարգավորման նպատակը և բնույթը
Նախագծի նպատակն է Հայաստանի Հանրապետությունում գյուղատնտեսության կայուն և մրցունակ զարգացմանը, գյուղական խորհրդատվական ծառայությունների իրականացման արդյունավետության բարձրացմանը նպաստել գյուղատնտեսության զարգացման հիմնադրամի միջոցով:

4.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության գյուղատնտեսության նախարարության կողմից:

5. Իրավական ակտի կիրառման դեպքում ակնկալվող արդյունքը


Այս ակտի կիրառումը հնարավորություն կտա իրականացնել համապատասխան ծախսերի բաշխումը և կապահովի դրա օգտագործման արդյունավետությունը: 

